
I. UVOD
Ova strategija partnerstva je dokument koji omogućava institucionalizaciju partnerstva između lokalne vlasti i građana, interesnih skupina građana, zatim različitih udruženja i Mjesnih zajednica općine Kalesija. Ona definira aktivnosti u partnerstvu. Strategijom o partnerstvu lokalna uprava iskazuje predanost podršci učešća građana u odlučivanju od zajedničkog interesa za građane bez obzira u kojoj organizacionoj formi građani nastupali. Također, svrha Strategije partnerstva je stvaranje okruženja i davanje smjernica za sudjelovanje građana u upravljanju i rješavanju pitanja koja su u njihovom interesu.
1.1. Partnerstvo s građanima- definicija
Partnerstvo je institucionalizirana interakcija između dvije ili više strana. U ovom slučaju jednu stranu čini lokalna uprava (ili njena pripadajuća ili pridružena institucija) a drugu stranu čini građansko društvo – koje zajedno rade u ostvarivanju zajedničkog cilja kroz kreiranje i provedbu aktivnosti-projekata usmjerenih rješavanju zajednički identificiranih problema i podjeli odgovornosti za opći rezultat.
1.2. Glavna obilježja partnerstva
Partnerske aktivnost se zasnivaju na slijedećim stavovima:
· Uključeni partneri dijele zajednički cilj ili viziju;

· Uključeni partneri doprinose cjelokupnoj provedbi aktivnosti;

· Uključeni partneri dijele odgovornost za cjelokupnu provedbu aktivnosti;

· Dolazi do uspostavljanja institucionaliziranih mehanizama za pokretanje, provedbu i ocjenjivanja uspješnosti partnerstava.

 1.3. Cilj partnerstva s građanima:
Cilj partnerstva je omogućavanje snažnijeg lokalnog razvoja, racionalnog korištenja resursa i poboljšanje kvaliteta života građana u lokalnoj zajednici kroz uspostavu stalne saradnje s lokalnom upravom. Time se pomaže stvaranju informiranog i aktivnog građanskog društva koje samostalno djeluje kao ravnopravan partner vlastima.
1.4. Svrha partnerstva s građanima
Svrha partnerstva je organizacijsko, finansijsko i programsko osnaživanje i razvoj udruženja građana, mjesnih zajednica i drugih NVO s ciljem njihovog povezivanja, kvalitetnijeg djelovanja i jačanja volonterskog rada, a sve u funkciji opšteg razvoja lokalne zajednice i postizanje pretpostavki za viši životni standard građana.
1.5. Motivi za partnerstvo
Unatoč postojećim poteškoćama i nepovoljnog općeg socio-ekonomskog okruženja uvijek postoje mogućnosti za bolje korištenje lokalnih resursa koje čine prirodni i ljudski potencijali, te potencijali udruženja građana koji se mogu iskoristiti za nove inicijative i pozitivan iskorak iz postojeće situacije.                                                                                  3

 Većim korištenjem tih potencijala doći će i do povećanja nivoa socijalnog jedinstva, odnosno osjećaja pripadnosti, korisnosti i važnosti svih segmenata civilnog društva. Osim bržeg razvoja to će povoljno utjecati i na rast povjerenja u institucije društva i države.
1.6. Pravni osnov za partnerstvo i Strategiju partnerstva
U skladu sa Evropskom poveljom o lokalnoj samoupravi (EPLSU) i Preporuka koje su potom uslijedile, zakonodavstvo u Bosni i Hercegovini obuhvata  glavne principe sudjelovanja građana kroz entitetske zakone o lokalnoj samoupravi i kroz druge zakonske akte koja reguliraju nadležnosti jedinica lokalne samouprave.
U Federaciji Bosne i Hercegovine, novi Zakon o principima lokalne samouprave osigurava osnovu za različite oblike sudjelovanja građana i razvoj partnerskog odnosa između građana i lokalnih vlasti. Prema Članu 3. tog Zakona: ”Lokalna samouprava se organizira i vrši u općinama i gradovima kao jedinicama lokalne samouprave i provode je organi jedinica lokalne samouprave i građani u skladu sa Ustavom, zakonom i statutom jedinice lokalne samouprave”. Član 39. Zakona regulira javnost rada na način koji garantira uspostavljanje mehanizama za efektivan politički nadzor. Najvažniji propisi vezani za sudjelovanje građana su sadržani u poglavlju IX, koje regulira direktno sudjelovanje građana u procesu donošenja odluka, te poglavlju VI, koje regulira pitanja samouprave u zajednici.
Pravni osnov za razvoj partnerstva se može naći i u drugim zakonskim propisima.

 Na primjer, Zakon o javnim nabavkama BiH (''Službeni glasnik BiH'' br.: 49/04,19/05,52/05,8/06,24/06,70/06) u Članu 7. obavezuje tijelo koje provodi proceduru nabavke osnovati komisiju, omogućivši osobama van ugovornog organa da budu članovi komisije. Iz tog razloga, moguće je razviti partnerski odnos sa građanima i u okviru ovog segmenta rada lokalnih vlasti.
Sva općinska akta, ukoliko to do sada nije učinjeno, će se uskladiti sa navedenim  zakonskim odredbama i Strategijom partnerstva.
1.7. Oblici partnerstva 
U lokalnoj zajednici, po pravilu,postoje  tri oblika partnerstva i to:
· javni sektor – javni sektor

· javni sektor – privatni sektor

· javni sektor – građani


 Partnerstvo između javnog sektora i građana je predmet ovog dokumenta i u skladu je s nastojanjima da se ostvari partnerstvo kao najviši nivo interakcije između lokalnih vlasti (javni sektor) i civilnog društva (građani) na općinskom nivou. Pri tome su u centru pažnje dva osnovna vida parnerstva:

1) Partnerstvo u utvrđivanju standarda u pružanju usluga, i
2) Partnerstvo u provedbi općinskih zadataka i odgovornosti.

II.  IZGRADNJA I PROCES PARTNERSTVA 
Partnerstvo između građana i lokalnih vlasti po raznim pitanjima i projektima prilično je zastupljeno u općini Kalesija, prije svega po pitanjima projekata infrastrukture. Međutim, ovakva partnerstva najčešće se odvijaju preduzimanjem pojedinačnih inicijativa i aktivnosti koje su usmjerene na rješavanje identificiranog problema ili potrebe. Pri tome nedostaje odgovarajuća procedura i prethodno definiranje cjelovitog procesa.
Stoga ovo predstavlja koncept partnerstva kojim se želi razviti partnerstvo između građana i lokalnih vlasti putem cijelovitog projektnog ciklusa koji podrazumijeva četiri faze:
1. Zajednička indentifikacija problema
2. Zajednička izrada akcionog plana
3. Zajednička provedba akcijonog  plana
4. Zajedničko nadgledanje  i evaluacija  provedenog akcionog plana
2.1. Zajednička identifikacija problema
U fokusu ove faze (I faza) je zajedničko identificiranje problema koji se treba riješiti kroz partnerstvo. Problemi se mogu zajednički identificirati  na načine, kao na primjer:
-
Konsultacijama u već uspostavljenim tijelom za partnerstvo ili, Načelnikom, ili redovitim sastancima lokalnih vlasti u mjesnim zajednicama, javnim raspravama o budžetu, itd;
· Kada jedna strana pokreće inicijativu i namjerava postaviti određeno pitanje kao problem, a druga strana se složi – čak i bez prethodne interakcije ovo se može opisati kao konsultacija ili dijalog (npr. građani jedne mjesne zajednice šalju pismo načelniku općine u kojem iznose svoj problem, a zatim se načelnik složi sa izloženim, bez stavljanja tog problema u zvanično razmatranje);

· Istraživanjem javnog mnjenja koje provode lokalne vlasti – u ovom slučaju lokalne vlasti vrše ispitivanje da bi utvrdili smatraju li građani određeno pitanje kao problem (npr. neefikasnost pojedine općinske administrativne službe) i preuzimaju dalje odgovarajuće korake u skladu sa mišljenjem građana.(Obrazac kandidovanja projekta je Anex br.1 ovoj Strategiji)

Bez obzira na to koja procedura se primjenjuje za zajedničku identifikaciju problema, partnerstvo se u ovoj fazi ogleda kroz slijedeće:
1. Utvrđivanje zajedničke vizije (potreba da se riješi identificirani problem),
2. Sve strane dijele određeni nivo odgovornosti za odabir jednog problema kao prioritetnog nad ostalim problemima,
3. Moguće konsultacije i kompromisi koje bi trebalo postići prije donošenja konačne odluke.

2.2.  Zajednička izrada akcionog plana
Ovaj korak se odnosi na izradu akcionog plana koji ima za cilj riješiti zajednički identificiran problem putem sudjelovanja svih partnera i njihovog doprinosa. Imamo očigledan vid partnerstva, pošto obje strane sudjeluju u procesu donošenja odluka i dijele odgovornost za konačni rezultat – kvalitet akcijskog plana.
Zajedničke komisije ili mješovite radne grupe predstavljaju osnovni mehanizam za ostvarivanje partnerstva u ovoj fazi. Dok KPOR treba promatrati kao najvažnije tijelo odgovorno za preuzimanje ovih aktivnosti, druga slična tijela su takođe od značaja. Važno je naglasiti da će nivo doprinosa svakog partnera varirati u ovisnosti od prirode problema i nivoa stručnosti potrebnog za njegovo rješavanje – jednak doprinos nije uvjet.
2.3. Zajednička provedba akcionog plana
Provedba   akcionog   plana   podrazumijeva   sudjelovanje   svih   partnera,   ali   ne pretpostavlja njihov jednak doprinos ovoj aktivnosti.
Partneri su odgovorni za realizaciju aktivnosti u skladu sa zajednički dogovorenim akcionim planom i odgovorni su za rezultate.
Važno je naglasiti da nivo doprinosa svakog od partnera može varirati u ovisnosti od prirode aktivnosti koja se provodi, njenog intenziteta i nivoa stručnosti koje njena provedba zahtijeva. Pored toga, doprinos provedbi aktivnosti se može dati u različitim oblicima i podijeliti na osnovu različitih kriterija, koji ne moraju utjecati na status partnerstva, pošto Partnerstvo ne mora podrazumijevati jednak doprinos u svim mogućim vidovima. U provedbu se, također, mogu uključiti vanjski saradnici koji mogu dati dodatni doprinos svojim kapacitetima i stručnošću.
2.4. Zajedničko nadgledanje i evaluacija provedenog akcionog plana
Ova faza partnerstva podrazumjeva mehanizme kojim će se ostvariti zajedničko  nadgledanje  provedbe akcionog plana i ocijeniti njegov uticaj. To mogu biti:
· Mješovite komisije koje će nadgledati i ocjenjivati provedene aktivnosti

· Istraživanje javnog mnjenja

· Izvještavanje 

Partneri koji su zajednički identificirali problem, izradili akcijski plan za rješavanje tog

problema i zajednički proveli taj akcijski plan, mogu također zajednički nadgledati provedbu akcionog plana i ocijeniti njegov uticaj. Ovo je primjenjivo i jednako važno kada je ugovorena treća strana za provedbu akcionog plana. Ovaj korak bi bio od suštinskog značaja za sve druge partnerske aktivnosti, pošto bi poboljšao održivost prakse partnerstva i povećao međusobno povjerenje. Ova aktivnost pojačava zajedničku odgovornost svih strana uključenih u partnerstvo i dalje promovira transparentnost u lokalnoj zajednici.
2.4.1. Forma ili obrazac akcionog plana
Sama forma po kojoj se izrađuje konkretan akcijski plan u cilju realizacije određenog projekta koji eliminira identificirani problem može biti različitih sadržajnih formi, ali radi što jednostavnije primjene u praksi cjenimo da je najbolje da sadržajna struktura akcionog plana bude predstavljena tabelarno. Primjer koji se treba koristiti za ovu potrebu je prikazan kao Anex br: 2. ovoj Strategiji.

      2.4.2. Nadzor ili ocjenjivanje provedbe akcionog plana
Također, u cilju što kvalitetnije realizacije projekta i radi mogućnosti transparentnog praćenja cijelog procesa implementacije i svakog koraka odnosno svake faze implementacije svih aktivnosti iz akcionog plana, najbolje je i najpraktičnije za tu potrebu također u tabelarnoj formi predstaviti rezultate nadzora ili ocjenjivanja provedbe aktivnosti i njihove kvalitete.
Ovaj nadzor ili ocjenjivanje treba vršiti mješovito tijelo sastavljeno od predstavnika svih partnera u projektu.
Primjer za ovu potrebu koji se treba koristiti je Anex br.3. ovoj Strategiji.

III. OBLASTI U LOKALNOJ UPRAVI I JAVNIM POSLOVIMA U KOJIMA JE 

       MOGUĆE PARTNERSTVO IZMEĐU GRAĐANA I LOKANIH VLASTI 


Radna grupa za izradu strategije partnerstva je obavila razgovore sa najodgovornijim ličnostima iz organa uprave općine Kalesija, nevladinih organizacija i mjesnih zajednica o mogućim oblastima realizacije partnerstva. Na osnovu dobijenih informacija došlo se do zaključka da se partnerstvo uspješno može realizovati u slijedećim oblastima:


1. Oblast društvenih djelatnosti

● Zdravstvena zaštita;

● Socijalna zaštita;
● Školstvo;
● Rehabilitacija lica u stanju posebne potrebe;
● NVO sektor;
● Omladinsko organizovanje;
● Kultura ;
● Sport.
2. Oblast komunalnih poslova i infrastrukture

● Objekti infrastrukture(modernizacija puteva I ulica, javna rasveta, vodovodna

      kanalizaciona I elektroenergetska mreža)

● Uređenje, održavanje I regulacija riječnih korita;

● Ekologija I zaštita životne sredine.

3. Oblast prostornog uređenja

● Planiranje i uređenje prostora;

● Priprema urbanističkih projekata.

4. Oblast boračko-invalidske zaštite

● Rješavanje stabenih pitanja RVI, demobilisanih boraca, porodica Šehida 

      I poginulih  boraca;

● Rješavanje problema nezaposlenositi RVI, čalnova porodica Šehida 

      I poginulih boraca I demobilisanih boraca;

● Kreiranje baze podataka o socijalnom stanju porodica Šehida I poginulih boraca , 

      RVI I demobilisanih boraca.                                                                                                      7                                                                                


5. Oblast privrednih djelatnosti

● Osnivanje malih I srednjih preduzeća;

● Zapošljavanje pripravnika I volontera s ciljem odrađivanja 

      pripravničkog staža I polaganja stručnog ispita.


6. Oblast poslova opće uprave

● Partnerski odnosi u oblasti neupisanih lica I lica koja nisu na vrijeme 

      evidentirani u matičnim knjigama rođenih I umrlih;

● Partnerski odnosi koji se odnose na administrativne procedure.

IV. POTENCIJALNI PARTNERI I NJIHOVA ULOGA

U razvoju partnerstva koje se odnosi na uspostavljanje standarda u pružanju usluga, lokalna vlast može zajednički djelovati s pojedinim građanima, kao i formalnim ili neformalnim grupama građana (korisnicima pojedinih usluga).

Za partnerstva u provođenju općinskih zadataka i odgovornosti na lokalnom nivou potencijalni partneri iz sektora građanskog društva su formalno uspostavljene grupe građana:
a) Udruženja građana i fondacije;
b) Mjesne zajednice;
c) Grupa ili grupe građana;
d) Građani pojedinačno.
Potencijalni partneri iz javnog sektora za partnerstva na lokalnom nivou:
a) Općinska izvršna vlast (Načelnik općine i pojedine općinske Službe);
b) Općinsko Vijeće;
c) Općinske ustanove i institucije (Centar za socijalni rad, škole i vrtići, Crveni Križ , Sportski savez općine, Kulturne ustanove i društva, komunalna poduzeća i dr. javne ustanove)
Prava i obaveze partnera uključenih u partnerske aktivnosti
Prava i obveze partnera uključenih u rad na zajedničkim projektima proizlaze iz slijedećih stavova:
· Uključeni partneri dijele zajednički cilj ili viziju;

· Uključeni partneri doprinose cjelokupnoj provedbi aktivnosti;

· Uključeni partneri dijele odgovornost za cjelokupnu provedbu aktivnosti;

· Dolazi do uspostavljanja institucionaliziranih mehanizama za pokretanje, provedbu i ocjenjivanje partnerstava.

V     KRITERIJI ZA ODABIR PARTNERA

U svakoj vrsti partnerstva postoji određen rizik koji se javlja tokom procesa odabira partnera,

Određivanje rizika veoma je kompleksan dio samog partnerstva i predstavlja suštinu za efikasno i efektivno izvršavanje utvrđenih ciljeva.

Nemoguće je identifikovati sve moguće rizike, ali neki od njih su : izrada lošeg projekta, prirodne nepogode, kašnjenja u realizaciji, rizik nedovoljnih ljudskih resursa, neočekivani politički rizici, viša sila, itd.

Ipak, neke od rizika moguće je izbjeći opreznim odabirom odgovarajućih partnera.

Opći kriteriji za odabir partnera ( zasnovani na riziku ) mogu biti:

a) finansijski

b) tehnički

c) sigurnosni

d) zdravstveni

e) prirodni

f) upravni (menadžerski) i mnogi drugi

Ovi kriteriji trebaju utjecati na odabir partnera u onoj mjeri koliko je potrebno da se ustanovi profil potencijalnog partnera za određeni projekat, koji ispunjava neke od nabrojanih kriterija. Na primjer, je li potencijalni partner sa svoje strane sposoban da ispuni svoje obaveze u finansijskom dijelu, tehničkim mogućnostima, ljudskim ili drugim resursima, odnosno je li partner zaista uočio i predložio projekat za realizaciju koji ima za cilj povećanje kvalitete zdravstvene, sigurnosne ili neke druge situacije, a sa svoje strane ima jasan cilj i resurse za doprinos u partnesrtvu.

Osim općih, navedenih kriterija, trebaju se uključiti i sljedeći, specifični kriteriji kao što su:

            1) Kriteriji za odabir područja partnerstva:
· Korist za širu zajednicu

· Da li postoji usklađenost rada partnera sa razvojnim strategijama općine i/ili potrebama građana

   koji su identificirani drugim sredstvima

· Specijalne / hitne / specifične potrebe zajednice ili građanskih grupa

            2) Kriteriji za odabir partnera kada su u pitanju udruženja i fondacije:
· Javni ugled i stečeni kredibilitet,

· Legitimnost i autoritet,

· Dokazan kapacitet za doprinos,

· Potvrđena pouzdanost i posvećenost,

           3) Kriteriji za partnerstvo – financirano ili dobrovoljno:
· U kojem slučaju partnerstvo može biti financirano,

· U kojem slučaju treba biti dobrovoljno,

             4) Proračunski i financijski aranžmani:
· Koliko utjecaja građansko društvo ima na proračun za partnerske aktivnosti,
· Uključivanje stavke za partnerske aktivnosti u proračun,                                                          9

Ovi kriteriji i dodatni po potrebi bit će javno predočeni i sastavni su dio javnih poziva ili natječaja za dobivanje sredstava za realizaciju projekata, koje raspisuje Načelnik. 

 VI  RASPOLOŽIVI MEHANIZMI  ZA PROCES PARTNERSTVA
Mehanizmi za uspostavljanje partnerstva i realizaciju samog procesa trebaju biti povezani sa kriterijima, učinkoviti i definisani tako da se pomoću njih mogu izvršiti sljedeće aktivnosti : iniciranje, provedba i evaluacija (ocjenjivanje) partnerstva. Neki od mehanizama su:

-  procedura za prijavljivanje i odabir

- ispitivanje pozadine organizacije-partnera

- ispitivanje područja djelovanja i pokrivenosti

- ispitivanje partnerskog djelovanja ( iskustvo )

- praćenje provedbe

- evaluacija (ocjenjivanje) partnerstva

1)
Procedura za prijavljivanje i odabir:

Procedura za prijavljivanje potencijalnih partnera za određene projekte mora biti jasno definisana i sadržavati način prijave, kao i u skladu sa kriterijima za odabir partnera.
· Mehanizmi i procedura za iniciranje partnerstva s bilo koje strane,
· Mehanizmi za podršku i pokretanje partnerstva,

· Autoritet i mehanizmi za selekciju prijedloga partnerstva,

Ovi mehanizmi i dodatni po potrebi bit će javno predočeni i sastavni su dio javnih poziva ili natječaja za dobivanje sredstava za realizaciju projekata, koje raspisuje Načelnik.



Popunjen prijavni obrazac projekta dostavlja se u dva primjerka službeniku za odnose sa javnosti putem protokola  u šalter sali općine Kalesija. Na jednom primjerku podnosiocu će biti potvrđen prijem projekta.



Službenik za odnose sa javnostima je u obavezi pružiti povratnu informaciju podnosiocu projekta o toku aktivnosti na realizaciji projekta na traženje podnosioca projekta. 

2) Ispitivanje pozadine organizacije-partnera

- Ima li partner redovno ažurirane podatke o svojoj organizaciji kao i bazu podataka o realiziranim

 projektima ( potrebno je procijeniti iskustvo partnera vezano za konkretni prijedlog projekta kao i

 kontinuitet u radu u oblasti na koju se odnosi prijavljeni projekat)

- Lista kvalifikacija partnera koje su u skladu sa konkretnim potrebama za izvršenje predloženog

 projekta

- Kakve su organizacijske mogućnosti partnera (infrastruktura, broj članova, volontera, spoljnih

   saradnika)

·  Kako funkcioniše tijelo za donošenje odluka i implementaciju projekta , proces donošenja odluka

·  Kakvo je iskustvo/kapaciteti članova organizacije

·  Pravni status organizacije-da li je registrovana, neregistrovana, broj uposlenih radnika(ako postoji), 

   broj volontera.

3) Ispitivanje područja djelovanja i pokrivenosti
· Ima li organizacija prisustvo na teritoriji gdje se određeni projekat treba implementirati

· Poznaje li ciljne grupe na koje je usmjeren projekat i ima li iskustva u radu sa njima

·  Da li je organizacija medijski prepoznatljiva
·  Da li je otvorena u ramjeni informacija sa partnerima i građanima
4) Ispitivanje partnerskog djelovanja ( iskustvo )

· Da li organizacija posjeduje prethodno iskustvo u partnerskom radu 

· Da li je članica u nekoj od prepoznatljivih mreža civilnog društva

·  Da li je/će biti posvećena promociji partnerstva
      5) Praćenje i izvještavanje o provedbi projekta

Popunjen obrazac nadzornog tijela se u jednom originalnom primjerku dostavlja službeniku za odnose sa javnostima koji ga ulaže u projektni predmet.


Nakon završene implementacije i dostavljenog nadzornog obrasca službenik za odnose sa javnostima kopiju projektnog prijedloga i kopiju nadzornog obrasca dostavlja Komisiji za planiranje općinskog razvoja ( KPOR ).


Ova Komisija izvještava općinsko Vijeće i javnost o implementaciji partnerstva sa građanima.

        6) Evaluacija (ocjenjivanje) partnerstva
- Da li organizacija ima godišnje izvještaje 

- Da li ima finansijske izvještaje za izvedene projekte 

· Mogućnost praćenja i evaluacije intervencija-aktivnosti na terenu, mjesečni izvještaji urađeni od

  strane partnera, sistema čuvanja podataka( baza podataka)

- Da li ima formalne ili neformalne mehanizme za evaluaciju projekta i njegovih efekata

VI. TIJELO ZADUŽENO ZA PARTNERSTVO-KOORDINACIJSKI TIM 

 Zadaci i odgovornosti tijela zaduženog za partnerstvo:
· Koordinacijski tim za partnerstvo ima prvenstveno slijedeću ulogu u procesu partnerstva:

· Prihvaćanje inicijative od strane partnerske grupe s terena,

· Koordinaciju svih potrebnih aktivnosti kako bi došlo do definiranja potrebnih
               koraka u procesu partnerstva

· Savjetodavna uloga i otklanjanje uskih grla u komunikaciji,

· Ocjenjuje usklađenost prijedloga projekta sa Strategijom razvoja općine i u skladu  s 
   tim predlaže prioritet realizacije.

· Provodi sve potrebne aktivnosti koje nameće proces partnerstva u smislu rješavanja

   problema –ako ih bude- i koja nisu eventualno predviđena ovim dokumentom o

   partnerstvu. 

Koordinacijski tim za partnerstvo imenuje Komisija za planiranje općinskog razvoja ( KPOR ), na mandatni period KPOR-a, stim da se ne može ukinuti prethodni koordinacijski tim dok se ne imenuje novi.

Koordinacijski tim za partnerstvo u svom radu radi i odlučuje po pravilima koja su definirana u Poslovniku o radu Koordinacijskog tima za partenrstvo, kojeg sam tim donosi.
Sastav Koordinacijskog tima zaduženog za partnerstvo
Koordinacijski tim za partnerstvo broji pet članova, od čega su dva člana iz reda izvršne administracije, dva člana  su iz reda vijećnika i jedan predstavnik civilnog društva.

Nadzor rada Koordinacijskog tima provodi Komisija za planiranje općinskog razvoja ( KPOR ).

                                                                                                              Predsjedavajući općinskog vijeća:

Datum:______2008.god.                                                          Hata Mujčinović, dipl.ing.teh

Broj: _________________-

ANEX br.l.
OBRAZAC ZA PRIJAVU PROJEKTA
1. Podaci o podnosiocu prijave projekta
	Naziv organizacije
	

	Adresa organizacije
	

	Tel./fax./e-mail
	

	Ime i prezime osobe koja predstavlja organizaciju
	

	Kontak osoba na projektu
	

	Pravni status organizacije
	

	Gdje i kada je registrirana
	

	Program i ciljevi rada organizacije
	

	Podaci o dosadašnjim aktivnostima/projektima
	

	Naziv banke i broj transakcijskog računa organizacije
	


2. Opis projekta
	Naziv projekta
	

	Cilj projekta
	

	Planirani početak realizacije projekta
	

	Vrijeme trajanja projekta

(dani, sedmice, mjeseci,godine)
	

	Faze realizacije projekta
(sukladno aktivnostima iz tačke 4)
	

	Planirani završetak realizacije projekta
	

	Područje   realizacije   projekta
(jedna ili više MZ ili cijela općina)
	

	Ciljne grupe (kome je namijenjen projekt - zaokružiti)
	a) djeca; b) mladi; c) odrasli; d) ostali 

(navesti)


	Partneri ili sudionici u realizaciji projekta ( npr. mještani, udruženja i sl.)


	


3. Aktivnosti koje će se provesti
Navedite glavne aktivnosti u realizaciji projekta
4. Budžet za predložene aktivnosti
	Aktivnost
	Cijena po jedinici mjere
	Iznos
	Troškovi koji će
biti pokriveni iz
drugih izvora
	Troškovi koji će
biti pokriveni iz
budžeta općine
Kalesija

	1
	
	
	
	

	2
	
	
	
	

	3
	
	
	
	

	4
	
	
	
	

	
	
	
	
	

	Ukupno:
	
	
	
	


5. Očekivani rezultati i pokazatelji
Navedite konkretne rezultate koje očekujete kao ishod projekta i pokazatelje kojima se mjeri uspjeh ovog projekta.
	Red. br.
	Očekivani rezultati
	Pokazatelji

	1.
	
	

	2.
	
	

	3.
	
	

	4.
	
	

	5.
	
	


Datum, 

M.P.
(potpis podnosioca projekta)
1
Anex br.2.
Akcioni plan
	R. broj
	Aktivnosti realizacije
	Učešće općine
	Učešće građana
	Učešće-ostali
	Rokovi

	1.
	
	
	
	
	

	2.
	
	
	
	
	

	3.
	
	
	
	
	

	
	
	
	
	
	

	
	
	
	
	
	

	
	
	
	
	
	


Anex br.3.
Nadzor realizacije projektnih aktivnosti
	R. broj
	Nadzor realizacije
	Učešće općine
	Učešće građana
	Učešće-ostali
	Rokovi

	1.
	
	
	
	
	

	2.
	
	
	
	
	

	3.

